
ئــەم ســەردەمە ســەردەمی مەرگی وێنەی فۆتۆگرافی ســەر كاغــەزە، هەوڵدەدەین لەكاتی 
كڕینی مۆبایلدا ئەو مۆبایلانە هەڵبژیرین كە كوالیتی كامێراكەیان لەسەرێیە، لە میمۆری 
مۆبایل و هاردی كۆمپیوتەردا بە هەزاران وێنەمان هەن، بەڵام هیچ كام لە وێنانە لەسەر 
كاغەز چاپ نەكراون، لە ماڵەكاندا ئەلبۆم بەكەمی دەبیندرێت، گەرچی خستنە وێنەكان 

بۆ سەركاغەز لە ئاوخواردنەوە ئاسانترە.
فوجــی یەكێكــە لە برانــدە بەناوبانگەكانی بەرهەمهێنی كامێــرا، مێژووی كۆمپانیای 
فۆجــی ژاپۆنــی زۆر لەمێژە. لــەم ماوەیەدا كۆمپانیای ناوبراو كامێرایەكی بێ ئاوێنەی 
بەرهەم هێناوە كە لەگەڵ خۆیدا پرێنت هەیە و بەیەك چركە وێنەكە دەكاتە سەر كاغەز..
كامێراكــە بــە جــۆری Instax Square SQ20 ناســراوە، دەكرێت فیلمــی 15 چركەیەش 
بگرێــت و لــە فیلمەكەشــدا چ شــوێنێكت مەبەســتە پرێنتی بــكات. كامێراكە دوو رەنگی 

ژنانە و پیاوانەی هەیە و پشتیوانی لە فۆرماتی JPG دەكات.

لە فیلمیشدا وێنە دەگرێتەوە

SSDیەكان گۆڕانكاری 
گەورە لە كۆمپیوتەردا 
ئەنجام دەدەن
كۆمپیوتەرەكان چ كۆمپیوتەری 
چ  دیســكتۆپ،  واتــە  ســەرمێز 
كۆمپیوتــەری لاپتــۆپ  هەتــا ئێســتا بــۆ هەڵگرتنــی 
داتاكان لەوكاتەوەیە كە بەرهەم هێنراون ســوود لە هارددیســك كە 
بە HDD ناســراون وەردەگرن، هارددیســكەكان سیستەمی كاركردنیان 
بەپێــی خولانــەوەی پەپكەیەكــە بــە دەوری بازنەیەكــی موگناتیســیدا، 
لەماوەی زیاتر لە 30 ســاڵدا گۆڕانكاری گەورە بە ســەر هارددا هاتووە، هەم 
بچــووك بوونەتــەوە و هــەم قــەوارەی هەڵگرتنــی داتاكانیان زیاتر بــووە، بەڵام ئەو 
سیستەمە تارادەیەك كێشەی خۆی هەبووە، لەم ساڵانەی دواییدا ئامێرێكی دیكە 
بەناوی SSD بەرهەم هات، كەم بچووكترە لە هاردیسك و هەم شێوازی كاركردنەی 
جیــاوازە، بــەڵام تێچــووی بەرهەمهێنانــی گرانە، ئەگــەر تێچــووی بەرهەمهێنانی 
هەرزان بێت، لە داهاتوودا گۆڕانكاری گەورە دەبینن لە كۆمپیوتەرەكاندا، بۆ نموونە 

لاپتۆپێك قەوارەی هەڵگرتنی داتاكانی دەگاتە 10 ترابایت!
سامســۆنگ لــەم ماوەیــەدا SSDیەكی بەرهەم هێناوە كە بە QVO 860 ناســراوە، 
ئــەم SSDیانــە توانــای هەڵگرتنی 1 ترابایتی و 4 ترابایتیــان هەیە. قەوارەیان 2,5 
ئینجە. بەپێی راگەیاندنی سامسۆنگ ئەم SSDیە نرخەكەی هەرزانە و بەهۆیەوەش 
گۆڕانــكاری گــەورە لــە نــرخ و كوالیتی لاپتۆپەكانــدا پێكدێــت. خێراییەكەیان 550 

میگابایت لە چركەیەكدایە.

هەرچەنــدە ئــەم ناوچەیــەی ئێمــە ماویەتــی بگاتــە ئەو ئاســتەی كە 
سوود لەو پلاكە كارەباییە وەربگرێت، بەڵام ئەگەر زەمان 

گــۆڕا  و كارەبــا بــەردەوام بــوو، دەكرێــت ئەمە بەكار 
 Currant smart بێنن. پلاكی هۆشــمەندی جۆری
outlet بــۆ ئەوەیــە بزانــی ئامێــرە كارەباییەكانی 
بتوانــی  و  وەردەگــرن  وزە  چەنــدە  ماڵــەوەت 
دەســت بەكارەبــاوە بگری چونكــە لە وڵاتانی 
پێشــكەوتوودا تێچــووی بەكارهێنانــی كارەبــا 

زۆرە و لە بچووكترین هەڵ كەڵك وەردەگرن ئامێرەكانیان بكوژێننەوە..
پلاكــە ســمارتەكە لە رێــگای وای-فایەوە لەگــەڵ مۆبایلەكە پەیوەند 
دەدرێــت، لــە رێــگای ئاپێكــی تایبەتــەوە دەزاندرێ و نیشــاندەدا كە ئەم 
ئامێــرە )بەفرگر، ســپلیت، تەلەڤزیــۆن..ـ تاد( چەندە كارەبایان پێویســتە 
و بزانــی لــە مانگێكــدا چەنــدە كارەبــا بــەكار دێنــی. هــەر لــە رێگای 
مۆبایلەكەتــەوە دەتوانــی ئامێــرەكان بكوژینیەوە، یــان كاتیان بۆ دابنێی، 
بــۆ نموونــە هەموو شــەو كە كات لە 12 لایــدا تەلەڤزیۆنەكە بكوژێتەوە، 

سپیلتەكان لەكاتێكی دیاریكراودا هەڵبكرێن و بكوژێنەوە.

پلاكی سمارت
 بۆ زانینی رێژەی وزە

بێنتلی یەكەمین وای-فای ناو ئۆتۆمبیل
كاتێــك ســواری ئۆتۆمبیلەكــەت دەبی، بۆ گەشــتێك 
دەڕۆی، هەست پێدەكەی لە هەموو شوێنێك وای-فای 
وەك یــەك نییە، شــوێن هەیە تــۆڕی مۆبایلەكەی لاوازە 
و هەشــە بەبەرزی دەیهێنێت، هەتا ئێســتا سیستەمێكی 
وای-فای تایبەت بە ئۆتۆمبیل دانەندراوە، كۆمپانیایەك 
Bentley in- لەم بوارەدا خۆی تاقیكردۆتەوە و ئامێری

car WiFi بەرهــەم هێنــاوە، ئامێرێكــی 
خێــرا و لــە بــواری ئەمنییــەوە بەهێــز 
و  بزنــس  كاری  بەوانــەی  تایبەتــە  و 

بازرگانی دەكەن. 
ئەم سیستەمەی وای-فای تۆڕێكی 
تایبــەت بەخۆی هەیــە و ئەگەر خێرایی 

ئۆتۆمبیلەكــەت ســەرووی ســەدیش بێــت 
كێشــەی دابەزینــی وای-فای نییــە، تۆڕە 

تایبەتەكە 14 ملیۆن كەناڵی وای-فای 
لە 30 وڵاتی جیهاندا هەیە.

نییــە،  تێــدا  تایبەتــی  وایەرێكــی  هیــچ  ئامێرەكــە 
سیســتەمەكە لەناو خودی ئۆتۆمبیلەكە دادەندرێ و لە 

باتری ئۆتۆمبیلەكە وزە وەردەگرێت. 

هەر جارە و وەڵامی 
پرسیارێك

دەپرســێت  بەڕێــز  خوێنەرێكــی 
زۆربــەی پرۆگــرام و ئەنتــی ڤایــرۆس 
لــە  كــە  وینــدۆز  سیســتەمەكانی  و 
كۆمپیوتــەر دایــان دەبەزێنیــن ئەوانەی 
crackیــان  فایلــی  بەرامبــەرن  بــێ 
 crack چــی؟  یانــی  ئــەوە  تێدایــە، 

چییە؟
خوێنەری بەڕێز كاتێك كۆمپانیایەك 
دروســت  پرۆگرامێــك  كەســێك  یــان 
دەكات، پرۆگرامەكــەی بــۆ فرۆشــتنە 
و دەیــەوێ لــە رێــگای ماندووبوونــی 
خۆیــەوە مافی خــۆی وەربگرێ، بۆیە 
ســریال نەمبــەر واتە )كــۆدی تایبەت( 
دادەنێ بــۆ پرۆگرامەكەی یا ماوەیەك 
ماوەیــە  ئــەو  دوای  و  دەكات  دیــاری 
لــە  دەكەوێــت.  كار  لــە  پرۆگرامەكــە 
بەرامبــەر ئەوەشــدا كەســانێكی دیكــە 
هــەن بەنــاوی cracker ئەوانە كاریان 
ئەوەیــە كۆدی ئەو پرۆگرامانە بكەنەوە 
كاری  دایبەنێــن،  بەرامبــەر  بــێ  و 
كراكێــرەكان نــا یاســاییە و لــە راســتیدا 
دزییــە. ئەركــی فایلی كراك ئەوەیە كە 
پرۆگرامــە ســنووردارەكەت بــۆ بكاتــە 
و  یاســایی  و  ئاســایی  پرۆگرامێكــی 

بتوانێ بەبێ گرفت بەكاری بێنی..

لــە شەســتەكانەوە مــاوس وەك ئامێرێكی گرنگ بۆ 
كۆنتــرۆڵ كردنــی كۆمپیوتــەر بەرهەمهــات، لە راســتیدا 
مــاوس بــوو بــە شــاكلیلی كۆمپیوتــەر و بەهــۆی ئــەوەوە 
گشــت فەرمانەكان ئەنجام دەدرێن. ماوســەكان شــێواز و ستایلیان 
جۆراوجۆرە، بەڵام هەموویان یەك ئەرك ئەنجام دەدەن، بەگشــتی بۆ كار 
پێكردنی ماوس لە دەست سوود وەردەگرێ و بەكارهێنەر بەپێی چەپ و راستی دەستەكانی 
خــۆی دەتوانــێ ئەركەكانــی بگۆڕێــت، بۆ نموونــە ئەوانەی چەپ دەســتن دەتوانن بە گۆڕینی 
فەرمانێك لە كۆمپیوتەردا دوگمەی فەرمانەكە لە راستەوە بگۆڕن بۆ چەپ.. هەروەك دەزانن ماوس 
neo reflec� یبــە لەپــی دەســت دەجوڵێت و بــە پەنجەكانیش دوگمەكان دادەگیردرێن.. بەڵام ماوســی جــۆر
tion كە ســێ رەهەندییە و واتە لە ســێ لاوە ســوودی لێوەردەگرێت تەنیا بە پەنجەی شــەهادە و پەنجەی گەورە ســوودی 
لێوەردەگیردرێت، ماوســەكە وەك گوســتیلەیەك لە پەنجەی شــەهادە دەكرێت و بە پەنجەی گەورەش فەرمانەكان ئەنجام دەدرێن. 

ماوسەكە بەقەد پێنووسێك دەبێت، بەپێی جوڵەی دەست ئەویش دەجوڵێت.

ماوسێكی پەنجەی 
سێ رەهەندی

ئامێــرە تەكنەلۆژییــەكان دیجیتالییــەكان زۆربەیــان بەهۆی 
بارگاوی كردنەوە وزە وەردەگرن، واتە شــەحن دەكرێنەوە، شەحنكردنەوەی 

ئامێــرە دیجیتالیەكانــی وەك مۆبایــل، كامێــرا، ئامێرەكانــی دەنــگ، كاتژمێــرە 
هۆشــمەندەكان..تاد رۆژانە خەڵكێكی زۆر ســەرقاڵ دەكات، ئێســتا هەر مرۆیەك لانی 

كەم ئامێرێكی هەیە كە دەبێت رۆژانە شەحنی بكاتەوە..
شــەحنكەرەوەكان بە زۆری لە رێگەی كێبڵەوەن و بەهۆی تەزووی كارەباوە شــەحن دەبنەوە، 

ماوەیەكە شەحنی وایەرلەیس واتە شەحنكەرەوەی بێ كێبڵیش هاتوونەتە ناو جیهانی تەكنەلۆژیای 
نوێوە، بەڵام كێشــەیەك هەیە لە شــەحنە وایەرلەیســەكان ئەویش ئەوەیە تەنیا تایبەتن بە مۆدێلێكی 
تایبەتی لە مۆبایلێك، بۆ نموونە شەحنی وایەرلەیسی سامسۆنگ ناتوانێت هواوی شەحن بكاتەوە 
یــان شــەحنی وایەرلەیــس ئایفۆن مۆبایلەكانی دیكە شــەحن ناكاتەوە.. لــەم ماوەیەدا كۆمپانیایەك 
هەوڵیــداوە ئــەم كێشــەیە چارەســەر بــكات و بۆیە شــەحنێكی وایەرلەیســی بەرهەم هێنــاوە كە بۆ 
هەرچی مۆبایل و تەبلێت كە لە سییستەمی وبێ وایەر سوود وەردەگرن دەگونجێت، جیاوازی 

 Ultra slim لە نێوان ئایفۆن و گەلەكســی ناكات. ئەم شــەحنە وایەرلەســە كە بە جۆری
Qi-enabled Wireless Charging ناســراوە قەبارەیەكــی بچووكــی هەیــە و دەكرێت 

لــە گیرفانیــش بخرێــت، لەگــەڵ ئەوەشــدا زۆر تەنكــە لەگــەڵ گشــت جۆرە 
ئامێرێكی تایبەت بە شەحنكردنەوەی وایەرلیس دەگونجێت..

ماڵپەڕێك وەك 
تاقیگەی خەمۆكی

لــە نــاو ملیۆنان ماڵپــەڕی جیهانی 
زۆر  ســایتی  هەندێــك  ئینتەرنێتــدا، 
دەبێــت  ئــەوەی  بــۆ  هــەن  بەكەڵــك 
ماڵپەڕەكانــی  بكــەن،  ســەردانیان 
بــواری  تەندروســتی، چ  بــە  تایبــەت 
دەروونــی  بــواری  چ  و  جەســتەیی 
خزمەتگوزارییەكی باش ئەنجام دەدەن، 
یەكێك لەم ماڵپەڕانەی كە دەكرێت وەك 
تاقیگەیەكــی نەخۆشــی خەمۆكــی بۆ 
گەورە ساڵان ســوودی لێوەربگیردرێت، 
thiswayup.org.au ماڵپــەڕی 
خزمەتگوزارییەكانــی  ماڵپەڕەكــە  ە، 
و  ســترێس  لایەنــی  بەرامبــەرە،  بــێ 
نامــۆ  بەشــێوەیەكی  نیگەرانییەكانتــان 
دەست نیشــان دەكات. دوای تێستكردن 
چ  تــا  دەروونتــان  كــە  دەدات  نیشــان 
رادەیەك جێگیرە وچەند پێشــنیارێكیش 
باشــتركردنی  لــە  ئــەوەی  بــۆ  دەكات 
بواری دەروونیتدا ســوودی لێوەربگری. 
راســتە ماڵپەڕەكــە شــوێنی دكتۆرێكی 
پیشــەیی ناگرێتــەوە، بــەڵام دەشــكرێ 

سوودی لێببیندرێ.

پرۆگرامێك بۆ رێكخستنی كلیكی راست

شەحنكەرەوەیەكی 
وایەرلەیسی 

تایبەت

كلیكــی راســت یــان right click لــە ماوســدا گرنگی 
تایبەتــی خــۆی هەیە، ئاســانكاری زۆری تێدایە لەبری 
ئــەوەی چەنــد هەنگاوێك ببــڕی بۆ ئــەوەی فەرمانێكت 

بۆ جێبەجێ بەڵام بە داگرتنی كلیكی لای راســتی 
مــاوس دەتوانــی فەرمانەكــە بــە یــەك 
كلیــك ئەنجام بدەی.. كلیكی ماوس لە 
ویندۆزدا فەرمانەكانی سنووردارن، وەك 
كۆپــی، پێســت، كەت... بەگشــتی ئەو 
فەرمانانــەی كــە لە وینــدۆزدا داندراون. 
ئەگــەر بتهەوێ زۆربــەی فەرمانەكان بە 
كلیــك راســت ئەنجــام بدەی، پێویســت بە 

 Right Click پرۆگرامێكــی تایبەتــی دەكا، پرۆگرامــی
Enhancer دروســت بۆ ئەم مەبەستە داندراوە، كاتێك ئەم 
پرۆگرامــەت دابەزاندە ســەر كۆمپیوتەرەكەت بە ئاســانی 
ئــەو فەرمانەی كە مەبەســتتە دەتوانی 
پێــی ئەنجــام بــدەی، ئاســانكارییەكی 
زۆری تێدایە بۆ بەكارهێنەران. بۆ هەر 
بەشێكیش لە ویندۆز دەتوانی فەرمانی 
دەتوانــی  بكــەی،  دیــاری  تایبەتــی 
كردنــەوەی زۆربــەی پرۆگرامــەكان بە 

كلیك راست ئەنجام بدەی.


